
ABSTRAK 
 

 

ISU DAN CABARAN PELAKSANAAN PENGAJARAN AL-QURAN DI SKIM 

TILAWAH AL-QURAN REMAJA, NEGARA BRUNEI DARUSSALAM 

 

 

Kajian ini dijalankan untuk mengkaji Isu dan Cabaran Pelaksanaan Pengajaran Al-
Quran Di Skim Tilawah Al-Quran Remaja Negara Brunei Darussalam. Kajian ini 
bertujuan bagi mengenal pasti cara pelaksanaan pengajaran Al-Quran di Skim Tilawah 
Al-Quran Remaja. Selain itu juga bagi meneliti isu dan cabaran yang dihadapi guru 
dalam pelaksanaan pengajaran Al-Quran dan mencadangkan langkah-langkah bagi 
memperkasakan pelaksanaan pengajaran Al-Quran di Skim Tilawah Al-Quran Remaja. 
Kajian ini merupakan kajian kualitatif yang berbentuk kajian kes. Sampel kajian adalah 
terdiri daripada seorang ketua Unit Tilawah Al-Quran dan Dikir, Bahagian Pelajaran 
Lanjutan, Jabatan Pengajian Islam, Kementerian Hal Ehwal Ugama dan 6 orang guru 
Al-Quran Skim Tilawah Al-Quran Remaja dari 3 buah daerah. Instrumen yang 
digunakan dalam kajian ini ialah temu bual separa berstruktur sebagai data kajian yang 
utama, sesi pemerhatian dan analisis dokumen.  Data dalam kajian ini telah di analisis 
dengan menggunakan program ATLAS. ti versi 7.5.7. Hasil dapatan kajian 
menunjukkan bahawa para guru kerap menggunakan kaedah Talaqqi Musyafahah dalam 
proses pengajaran dan pembelajaran dan kurang mempelbagaikan strategi, kaedah dan 
teknik dalam menyampaikan isi pengajaran. Penggunaan alat bantu mengajar juga 
seperti projektor jarang sekali digunakan. Seterusnya lagi, analisis data daripada kajian 
ini menunjukkan bahawa para guru dan pihak Skim Tilawah Al-Quran Remaja 
menghadapi pelbagai masalah seperti tidak mempunyai bangunan kekal/tetap, 
kurangnya penglibatan guru dalam mengikuti seminar, kursus atau bengkel, aspek 
kehadiran guru-guru dan pelajar-pelajar dan dari segi kurikulum Skim Tilawah Al-
Quran Remaja. 

ABSTRACT 
 

ISSUES AND CHALLENGES IN THE IMPLEMENTATION OF     

AL-QURAN TEACHING IN THE YOUTH AL-QURAN 

RECITATION SCHEME NEGARA BRUNEI DARUSSALAM 
 

 

This research was conducted to study the issues and challenges in the implementation 
of the Al-Quran teaching in the Youth Recitation Scheme, Brunei Darussalam. This 
research aims to identify the ways of implementing the Al-Quran teaching and to 
examine the issues and challenges faced by teachers in the implementation of the Al-
Quran teaching and propose measures to strengthen the implementation of the Al-Quran 
teaching in the Youth Al-Quran Recitation scheme.  This research is a qualitative study 
in forms of case study. The sample of the research consists of the head of the Qur'an and 
Dikir recital Unit, under the Advanced Education Division, Department of Islamic 
Studies, Ministry of Religious Affairs and 6 Youth Al-Quran 
teachers from 3 districts. The instruments used in this research are semi-structured 
interviews as the main study data, observation sessions and document analysis. Data in 
this research was analyzed using ATLAS. ti program.  7.5.7 version. The findings showed 
that the teachers often used the Talaqqi Musyafahah method in the process of teaching 
and learning and less diversification of strategies, methods and techniques in delivering 
teaching content. The use of teaching aids such as projector is rarely used. Furthermore, 
data analysis from this study showed that the teachers and the Youth Al-Quran 
Recitation Scheme faced various problems such as not having permanent building, lack 
of teacher involvement in seminars, courses or workshops. 
attendance and the curriculum of the Youth Al-Quran Recitation Scheme were also 
among the problems that was faced by the scheme. 

BAB I 
 

 

PENGENALAN KAJIAN 
 

 

1.1 PENDAHULUAN 

 

Kajian ini adalah mengenai isu dan cabaran pelaksanaan pengajaran Al-Quran yang 

bertempat di Skim Tilawah Al-Quran Remaja, Negara Brunei Darussalam. Kajian ini 

mengenal pasti cara pelaksanaan pengajaran Al-Quran yang dijalankan oleh guru Skim 

Tilawah Al-Quran Remaja. Selain itu, kajian ini meneliti isu dan cabaran yang dihadapi 

guru dalam pelaksanaan pengajaran Al-Quran di Skim Tilawah Al-Quran Remaja serta 

mencadangkan langkah-langkah bagi memperkasakan pelaksanaan pengajaran Al-

Quran di Skim Tilawah Al-Quran Remaja. 

 

1.2 PENGENALAN 

 

Al-Quran adalah sebuah kitab yang mengandungi kata-

dan diwahyukan kepada 

Wasallam tanpa ada sebarang keraguan sedikitpun tentang isi kandungannya seperti 

-Baqarah ayat 2: 

 

 



2 
 

Terjemahannya: 

 

Itulah Kitab (Al-Quran) yang tidak ada keraguan padanya. Ia adalah sebagai 
petunjuk bagi orang-orang yang bertaqwa 1 

 

Ia juga sebuah kitab yang seringkali dibaca di antara buku-buku yang ditulis di 

dunia ini; manusia membacanya setiap hari dalam menunaikan solat fardhu lima waktu, 

solat-solat sunat dan menjadikan Al-Quran itu sebagai buku untuk belajar membaca bagi 

para pelajar di seluruh dunia.2 Ia tidak akan pernah usang walaupun berlakunya 

perubahan zaman dan penolakan yang berterusan terhadap Al-Quran.3 Bahkan Al-Quran 

mencakupi segala asas-asa -kitab suci yang 

diturunkan sebelumnya; oleh itu, setiap orang yang mempercayai Al-Quran akan 

bertambah cinta kepadanya; cinta untuk membacanya, cinta untuk mempelajarinya dan 

memahaminya serta cinta untuk mengamalkan dan mengajarkannya.4  

 

Membaca Al-Quran dengan betul dari segi tajwid dan makhrajnya supaya tidak 

terpesong pengertiannya adalah menjadi tuntutan agama ke atas orang Islam. Kesalahan 

dalam membacanya akan menyebabkan dosa kepada pembaca.5 Ini kerana dengan 

membaca Al-Quran, ia dapat membentuk aqidah seseorang bagi membersihkan jiwa 

membentuk akhlak seseorang, iaitu mendidik manusia agar bertanggungjawab terhadap 

tugas dan amanah yang telah diberikan kepadanya.6 Membaca Al-Quran itu merupakan 

suatu ibadah yang diberi 

membacanya dengan sebutan yang betul mengikut kaedah bacaan dan mengikut tajwid. 

                                                             
1 Al-Baqarah, 2:2, Mushaf Brunei Darussalam Dan Terjemahannya. (2014). Negara Brunei Darussalam: 

 
2 Mohd Ali Bin Abu Bakar. (1997). Seni Lagu Al-Quran Di Malaysia. Ed 2. Kuala Lumpur: AG Grafik 
Sdn. Bhd. Hlm xviii. 
3 At iyyah Qabil Nasr. (1992). Ghayah al- -Tajwid. Kaherah: Dar al-Haramayn li al-

 
4 Tilawah Al-Quran Di Centre 
for Languages and Pre-University Academic Development (CELPAD) Universiti Islam Antarabangsa 

-Quran dan Al-Hadith, Akademi Pengajian Islam: 
Universiti Malaya. Hlm 1-2. 
5 Mohd Zulkifli Saari et. al. (2018). Kajian Terhadap Kesalahan Lazim Dalam Membaca Al-Quran 
Dikalangan Guru Pelatih Di Institut Pendidikan Guru Kampus Gaya, Sabah. Jurnal At-Tahkim. Vol 
8(2). Hlm 1. 
6 Abdol Raof Dalip. (1998). Teknik Pengajaran dan Pembelajaran Agama Islam Di Sekolah Menengah 
Pendidikan Di Malaysia. Bangi: Universiti Kebangsaan Malaysia. Hlm 114. 

Sehubungan itu, Al-Quran juga memiliki terlalu banyak keistimewaannya yang 

surah al-  

 

 

 

Terjemahannya: 

Dan Kami menurunkan daripada Al-Quran suatu penawar (bagi penyakit rohani dan 
jasmani) dan rahmat bagi orang-orang yang beriman 7 

 

 Melalui ayat di atas membuktikan bahawa Al-Quran itu adalah penawar dan 

rahmat bagi orang-orang Mukmin, yakni dapat melenyapkan berbagai penyakit hati, 

antara lainnya pula adalah keraguan, kemunafikan, kemusyrikan dan menyimpang dari 

perkara yang hak serta cenderung kepada hal yang batil; ia merupakan rahmat bagi 

mereka, kerana dengan Al-Quran dapat dipertebal keimanan, hikmah dapat diperoleh, 

dan kebaikan dapat di jumpai padanya serta akan menambah kecintaan kepadanya.8 

Keistimewaan lain yang terdapat dalam Al-Quran juga adalah Al-Quran akan datang 

pada hari kiamat sebagai syafaat kepada orang yang membacanya sebagaimana sabda 

Rasulullah  

 

 

 

 

 

 

 

                                                             
7 Al- . 
8 Al- -Dimasyqi. (2012). Tafsir Ibnu Kasir Juz 15: Al- -
Kahfi 74. Bandung: Sinar Baru Algensindo. Hlm 338. 

Terjemahannya: 

 

Al-Quran, 
kerana ia akan datang pada hari kiamat sebagai pemberi syafaat kepada yang 

membacanya 9 
 

Dengan membaca kitab Al-Quran 

memberikan ganjaran pahala yang berlipat ganda sebagaimana yang telah disebutkan 

 

 

 

 
 

Terjemahannya: 

 

Daripada 
Al-Quran maka 

baginya adalah satu kebaikan, sedangkan satu kebaikan itu dilipatkan menjadi 

sepuluh kali. Aku tidak mengatakan itu satu huruf, tetapi alif satu huruf, lam satu 
10 

 

Wasallam dengan menjadikan kitab Al-Quran itu sebagai mukjizat Baginda adalah 

kerana tiga perkara iaitu pertama Maqam al-Rasul, kedudukan Baginda yang tinggi di 

Al-Quran, kedudukan sebagai firman 

                                                             
9 Imam Abu Zakariyya Yahya bin Syaraf al-Nawawi al-Dimasyqi. (2009). Terjemahan Riyadh al-
Salihin min Kalam Sayyid al-Mursalin. Najib Kailani AN & Fatimah Rasyidah AN (terj). Jil 2. Kuala 
Lumpur: Al-Hidayah Publication. Hlm 112. Dikeluarkan oleh Muslim 2/252: (553); Imam Ahmad 
dalam Al-Musnad 5/255-257; Al-Baihaqi dalam Al-Musnad 2/395. 
10 Al-Imam al-Nawawi. Terjemahan Riyadh al-Salihin. Hlm 115. Dikeluarkan oleh Al-Tirmidzi Jil. 5: 
(2910). 

atau Kalamullah. Ketiga Wahyu, cara penyampaian Al-Quran yang khas kepada 

Baginda.11 

 

Selain itu, kita mesti menyumbang tenaga dalam menghormati dan 

memartabatkan kitab Al-Quran. Apabila kitab Al-Quran itu dibacakan, hendaklah kita 

mendengarkan-Nya dengan sebaik-baiknya dan mengambil iktibar daripada-Nya 

- raf ayat 204: 

 

 
 

Terjemahannya: 

 

Dan apabila Al-Quran itu dibacakan maka dengarkanlah ia (dengan teliti) serta 
diamlah supaya kamu beroleh rahmat 12 

 

Ayat di atas telah menjelaskan kepada umat Islam bahawa Allah Subhanahu wa 

juga kepada orang yang mendengar ayat-ayat Al-Quran. 

 

Al-Quran juga merupakan mukjizat terpenting dan terbesar Nabi Muhammad 

manusia di dunia ini baik petunjuk berupa rohani mahupun jasmani.13 Walhal Syeikh 

Muhammad Ghazali berpendapat bahawa ayat yang pertama sekali diturunkan oleh 

Baginda iaitu mengenai pendidikan,14 sepertimana dalam firman-Nya dalam surah al-

-5: 

                                                             
11 Awang Haji Samsul Muawan bin Haji Shodi -

Doktor Falsafah, Institut Pendidikan Sultan Hassanal Bolkiah, Universiti Brunei Darussalam. Hlm 1. 
12 Al- raf, 7:204. 
13 Hassan Mahmud Al-Hafiz. (1995). Bimbingan Wahyu Ilahi: Mengenal Qiraat Al-Quran Seni 
Kalamullah  
14 Syeikh Muhammad Ghazali. (2004). Tafsir Tematik Dalam Al-Quran. Drs. H.M. Qodirun Nur dan 
Ahmad Musyafiq, S. Ag. (terj.). Indonesia: Penerbit Gaya Media Pratama. Hlm 661. 

Terjemahannya: 

 

Bacalah (wahai Nabi Muhammad) dengan (menyebut) nama Tuhanmu yang 
menciptakan (sekalian makhluk). Dia telah menciptakan manusia daripada segumpal 

darah beku. Bacalah, dan Tuhanmu Maha Pemurah. Yang mengajar (manusia 
menulis) dengan qalam (pena). Dia mengajar manusia apa yang tidak diketahuinya 15 
 

Dari ayat tersebut jelas bahawa agama Islam mendorong umatnya agar menjadi 

umat yang bijak, dimulai dengan belajar membaca, menulis dan diteruskan dengan 

belajar pelbagai ilmu pengetahuan. Ia juga sebagai peringatan mengenai permulaan 

terciptanya manusia dari segumpal darah serta tentang nikmat Allah Subhanahu wa 

Kadangkala ilmu itu berada pada akal fikiran, terkadang berada pada lisan serta tulisan.16 

 

Perkataan  (bacalah) yang disebutkan oleh Malaikat Jibril Alaihissalam 

secara berulang-

membuktikan kepada umat manusia untuk belajar, mengkaji dan mencari ilmu. Menurut 

Mohd Yusuf Ahmad, jika diteliti dengan lebih mendalam, ayat ini mendidik dan 

mengajak orang yang yang beriman supaya menjadi orang yang berilmu.17 Melalui dari 

petunjuk inilah juga telah mendorong Baginda menjadikan aspek pembinaan peribadi 

cemerlang fizikal, mental dan spiritual mendahului segala agenda lain yang bersifat 

duniawi, material dan pembangunan fizikal.18 

 

 

 

                                                             
15 Al- -5. 
16 Muhammad Nasib Ar- Kemudahan Dari Allah  Ringkasan Tafsir Ibnu Katsir Jilid 4 
(Surah ash-Shaaffat  an-Naas) Syihabuddin (terj), Jakarta: Gema Insani Press. Hlm 505. 
17 Mohd. Yusuf Ahmad. (2005). Sejarah dan Kaedah Pendidikan Al-Quran. Ed. 4. Kuala Lumpur: 
Universiti Malaya. Hlm 102-103. 
18 Zakaria Stapa et. al. (2012). Pendidikan Menurut Al-Quran Dan Sunnah Serta Peranannya Dalam 
Memperkasakan Tamadun Ummah. Jurnal Hadhari Special Edition. Vol 7(22). Hlm 12. 

Berdasarkan ayat ini juga, ulama telah membuat kesimpulan bahawa belajar atau 

mencari ilmu itu adalah hukumnya wajib terutama ilmu yang berkaitan dengan agama 

Islam.19 Justeru itu, agama Islam telah mewajibkan ke atas umatnya sama ada lelaki 

mahupun perempuan untuk menuntut ilmu agar menjadi cerdas dan terhindar dari 

kejahilan. Perbandingan di antara orang yang mempunyai ilmu dengan orang yang tidak 

mempunyai ilmu juga turut disebutkan di dalam Al-Quran dalam surah Al-Zumar ayat 

9: 

 

 

Terjemahannya: 

 

-orang yang mengetahui dengan orang-orang yang 
-orang yang mengambil pengajaran 

hanyalah orang-orang yang mempunyai akal (yang dapat memikir dan 
memahaminya) 20 

 

memberikan penghargaan yang amat tinggi terhadap orang yang berakal, berfikiran dan 

yang mempunyai ilmu pengetahuan. Dalam ayat ini, perkataan  dapat 

diertikan sebagai orang yang berakal atau orang yang mempunyai hati, iaitu orang yang 

mempunyai hikmah dan kebijaksanaan, yang terdiri dari kalangan para ulama, golongan 

cendekiawan dan intelektual serta sesiapa sahaja yang menggunakan hati dan akal untuk 

memerhati dan memikirkan semua kejadian yang ada terdapat di muka bumi ini.21 

 

Berdasarkan dari kepentingan-kepentingan membaca Al-Quran seperti yang 

telah dijelaskan dalam ayat-ayat dan hadith di atas, wajarlah membaca kitab Al-Quran 

ini diberi penekanan dalam pendidikan dan patut diberi perhatian oleh semua umat 

                                                             
19 Mohd Faisal Mohamed et. al. (2014, Mei 26). Kelas Kemahiran Al-Quran Ke Arah Pembangunan 
Generasi Al-Quran Di Malaysia. Jurnal Forum Tarbiyah. Vol 10(1). Dipetik dari http://e-
journal.iainpekalongan.ac.id/index.php/forumtarbiyah/article/view/369 
20 Al-Zumar. 39:9. 
21 Ab. Halim Tamuri & Mohammad Khairul Azman Ajuhary. (2010). Amalan Pengajaran Guru 

Journal of Islamic and Arabic Education. 
Vol 2(1). Hlm 51. 

Islam. Tradisi pelestarian untuk menjaga kesucian, keutuhan, kemurnian dan kesahihan 

kitab Al-Quran ini masih terus berjalan oleh umat Islam di seluruh dunia termasuk di 

wilayah-wilayah Melayu sehingga sekarang. Penjagaan tersebut merangkumi semua 

aspek seperti hafazan, kajian, tafsir, proses pengajaran dan pembelajaran Al-Quran 

kepada generasi seterusnya secara tartil dan bertajwid termasuklah pembacaan Al-Quran 

dengan berlagu. 

 

1.3 LATAR BELAKANG KAJIAN 

 

Keindahan lagu dalam Islam telah mendorong Ismail al-Faruqi dan isterinya Lois Lamya 

al-Faruqi untuk mengkaji dengan lebih mendalam mengenai lagu Al-Quran yang 

dinamakan Handasah al-Sawt.22 Dalam piramid teori Handasah al-Sawt, kedudukan 

lagu bacaan Al-Quran diletakkan paling atas yang tertinggi. Ini menunjukkan bahawa 

alunan lagu Al-Quran itu mempunyai martabat utama di kalangan umat Islam di seluruh 

dunia dalam gaya bahasa Handasah al-Sawt, seperti yang dinyatakan dalam karya 

beliau: 

 

Though it has never been regarded by Muslim as musiqa, Quranic chant is the 
handasah al-sawt genre to be heart in almost any context, with every type of audience, 
in every corner of the Muslim World, it even on inescapable sound art experience for 

non-Muslim living in a region with sizeable Muslim 23 
 

Adapun manifestasi Handasah al-Sawt menyatakan bahawa ciri-ciri teras lagu 

dalam Islam mengesahkan bahawa budaya lagu dalam Islam bukanlah koleksi yang 

dipinjam dari gaya-gaya wilayah lain untuk menghasilkan muzik orang-orang Islam, 

bahkan ia adalah manifestasi hubungan integral terhadap agama Islam, terhadap tauhid 

dan pembacaan Al-Quran yang dialunkan dengan suara. 

 

Pernyataan dari Ismail al-Faruqi tersebut telah mengukuhkan akan kewujudan 

lagu Al-Quran ataupun tarannum itu semenjak kedatangan Islam dan lebih tepat lagi 

sejak turunnya wahy

 

 

                                                             
22 Al-Faruqi, Ismail Raji & Lois Lamya al-Faruqi. (1992). Atlas Budaya Islam. Mohd Sidin Ishak et. al. 
(terj). Kuala Lumpur: Dewan Bahasa dan Pustaka. Hlm 463. 
23 Al-Faruqi & Lois Lamya al-Faruqi. Atlas Budaya Islam. Hlm 463. 

Dalam kajian ini, konteks pembacaan Al-Quran boleh difahami dan diertikan 

sebagai tarannum ataupun berlagu. Oleh itu, ramai sarjana telah memberikan definisi 

yang sinonim yang menggambarkan istilah lagu Al-Quran seperti Ismail al-Faruqi dan 

Lois Lamya al-Faruqi menggunakan istilah Handasah al-Sawt, 

bin Nik Ismail menggunakan istilah Tarannum,24 Ahmad Syahid menggunakan istilah 

Nagham25 dan Maria Ulfah menggunakan istilah Maqamat.26 

 

Selain dari teori Handasah al-Sawt, terdapat juga istilah yang digunakan secara 

meluas dalam pembacaan Al-Quran dengan berlagu di kalangan masyarakat Islam iaitu 

tarannum. Menurut Mohd Ali bin Abu Bakar tarannum ( ) adalah kata nama dari 

bahasa Arab yang membawa maksud lagu. Ia juga boleh disebut dengan perkataan Al-

Han ) ataupun Al-Ghina ).27 Tarannum dari sudut bahasa bererti 

menyanyi, mendendang dan memperelokkan suara terhadap sesuatu; perkataan ini juga 

digunakan sama ada untuk haiwan (contohnya seperti seekor burung merpati yang 

menyanyi) dan jamadat (benda-benda yang tidak hidup dan berjisim seperti contoh gitar 

yang menyanyi). Oleh yang demikian, tiap-tiap perkara yang telah menghasilkan suara 

ataupun bunyi yang menarik untuk di dengar adalah dipanggil nyanyian (lagu).28 Di 

antara perkataan-perkataan lain yang mempunyai makna yang sama dengan tarannum 

ialah:29 

i. Al- ). 

ii. Al-Taghanni ( ). 

iii. Al-Tatrib ( ). 

                                                             
24 Haji Nik Jaafar Bin Nik Ismail. (1998). -Tarannum. Kuala Lumpur: Darul Fikr. Hlm 6-7. 
25 Sejarah dan Pengantar Ilmu Nagham -

 
26 -Quran
Mutiara Al-Quran Pembinaan Q
Huffazh. Hlm 34. 
27 Mohd Ali Bin Abu Bakar. Seni Lagu Al-Quran Di Malaysia. Hlm 3. 
28 Saidah Haris@Harith et. al (2015) Ilmu Tarannum Al-Quran: Sejarah dan Perspektif. Jurnal Darul 
Quran. Vol 19(8). Hlm 142. 
29 Muhammad Lukman bin Ibrahim et. al. (2012). Pro Dan Kontra Tarannum Di Dalam Tilawah Al-
Quran: Satu Kajian Perbandingan. International Journal of Quranic Research. Vol. 2(1). Hlm 87. 

